
                             Atuisunut paasissutissaq nakorsaatit puuannut ilanngussaq 

     Canesten® 500 mg Illissap paanut manguttakkat 

Clotrimazol 
           

Nakorsaat atulersinnagu paasissutissiissut una pingaarutilinnik imalik peqqissaartumik atuaruk. 

Matumani innersuussutit imal. nakorsap nakorsaatilerisup peqqinnissakkulluunniit sullissisup allap innersuussutaat maleruaqqissaassavatit. 

 Paasissutissiissut kingorna atorfissaqartilersinnaagakku toqqussavat. 

 Allanik apeqqutissaqaruit  nakorsaatilerisumut apeqqutilliigit. 

 Matumani allassimanngikkaluamik kingunerluuteqaleruit nakorsaq nakorsaatilerisorluunniit attavigiuk (imm. 4 takuuk) 

 Ajorneruleruit ullulluunniit arfineq marluk qaangiunneranni pitsaanerulinngikkuit nakorsaq attavigiuk. 
 

Paasissutissiissut nutartigaq nittartakkami: www.indlaegsseddel.dk takuuk 

 

Paasissutissiissutip imai: 

1. Sunniutaat atorneqarfissaallu 
2. Atulersinnagit ilisimasassat 
3. Atorneqarnissaat 
4. Kingunerluutit 
5. Sumiitinnissaat 
6. Imartussusaat paasissutissallu allat 

 

Nakorsaatinut ilanngullugu paasissutissiissut   
nutarterlaaq nittartakkami www.indlaegsseddel.dk  -mi  
atuarneqarsinnaavoq.  

 

1. Sunniutaat atorneqarfissaallu 

Canesten oqunnut toqoraataasumik clotrimazol-imik- oqunnik patsiseqartumik 
illissap paavagut aseruuttoornermut patsissaasartunut assigiinngitsunut ass. 
ammikkut oqunnut (dermatofytter), gærsvamp, skimmelsvamp sunniuteqartumik 
akoqarpoq.  
 
Ajorneruleruit ullulluunnit arfineq marluk ingerlaneranni pitsaanerulinngikkuit 
nakorsaq attavigiuk. 
 

2. Canesten atulersinnagu ilisimasassat 

Nakorsap Canesten allamut iluaqutissatut allamilluunniit annertussusilerlugu 

innersuuppagu tamatigut nakorsap innersuussutaa maleruassavat.  

 
Canesten manguttakkat atussanngilatit: 

• Clotrimazol akuisaluunniit (imm. 6-imi taaneqartut) arlaat saperukku. 

 

Immikkut mianersuutigisassat 

Canesten-it atulersinnagit nakorsaq nakorsaatilerisorluunniit attvigeqqaaruk.  

 

Nakorsaq oqaluuteqaartinnagu Canesten atortariaqanngilatit: 

• Ilukkut aseruuttooqqaarnermi 

• Piffissap sivisuup ingerlanerani arlaleriarlutit aseruuttoortarsimaguit 

(qaammatit marluk iluini arlaleriarlutit aseruuttoortarsimaguit). 

Taamaappat nappaatinik oqoqalersitsisartunik nappaateqannginnerup 

qulakkeernissaa pingaaruteqarpoq  

• Aqqaneq marluk 15-illu akornanni ukioqaruit aaverussarnerulluunniit 

nalaaniikkuit tamatumaluunniit kingorna- allanik nappaateqannginneq 

qulakkeerniarlugu  

• Canesten meeqqanut aqqaneq marluk inorlugit ukiulinnut 

atorneqartariaqanngillat. 

Nappaammut ersiutit uku arlaannik nappaammik allamik patsiseqarsinnaasumik 
ersiuteqaruit  Canesten atortariaqanngilatit: 
 • tipittumik illissap paaniit aniasoqaruit 
• kissarneqaruit (38 °C sinnerlugit) 
• akussakkut ippioruit 
• qitinnik ippioruit 
• aaqaruit 
• meriannguguit 
• tuinnik ippioruit  
 
Canesten-imik nakorsarneqarnerup nalaani aaqarnermi nalequttanut 
taarsiullugit manuttakkanik atuissanngilatit, illissap paa errortussanngilat, 
tarnummik anisuunut toqaraammik allanilluunniit illissap paanut 
mangussassanik atuissanngilatit.  

Ilukkut aseruuttoornermi Canesten-imillu nakorsartinnermi nappaat 

atoqatigisamut tunilluussinnaammat, latex-imillu nioqqutissiat soorlu usuup 

puui pessaarillu isumannaassusaat nakorsartinnerup nalaannaani 

annikillisimasinnaammata  atoqatigiinneq pinaveersaarneqartariaqarpoq. 

Atoqatigisat nappaammut ersiuteqaruni nakorsarlu isumasioqqaarlugu (ass. 

ungillerineq aseruuttoornerlu) aatsaat nakorsartittariaqassaaq. 

   

 

 

• Aaqaruit 

• Canesten-inik atuininni tuit anniarigukku 

• Sap. ak. sinnerlugu nappaammut ersiuteqaruit. 

 

Pessarip usuup puuataluunniit illersuutaaneranik annikillisitsisinnaammat 

Canesten®-imik atuinermi taakku atorneqassanngillat. 

 

Nakorsaatitukkat allat  
Nakorsaatinik allanik atuiguit qanittukkulluunniit atuisimaguit tamatigut nakorsamut 
nakorsaatilerisumulluunniit oqaatigisakkit.    
 
Nakorsaatit timip akiuussinnaassusaanut annikillisitsisartut (tacrolimus imal. 
Sirolimus) sunniutaat Canesten-ip sakkortunerulersissinnaammagit taamaattunik 
nakorsaateqaruit atuilersinnak nakorsaq malinnaaqqissaartariaqartussaq 
attavigissavat.  
 
Naartuneq milutitsineq naartusinnaanerlu 

Naartuguit, milutitsiguit naartusoriguit imal. naartulersaaruit nakorsaat taanna 

atulersinnagu nakorsaq nakorsaatilerisorluunniit siunersioqqaassavat.  

Naartunermi 

Canesten naartunermi mianersuussassaavoq pingaartumik naartunerup 

qaammataani siullerni pingasuni, aatsaallu nakorsamit innersuussutaappat 

atorneqarsinnaalluni. Naartusunit clotrimazol –imik nakorsartittunit paasissutissat 

killeqarput. Uumasuni misileraanerit naapertrolugit kinguaassanut 

ajoqutaasinnaanissaat ilimanaateqanngilaq. Canesten manguttakkat naartunerpit 

nalaani atussagukkit mangutsilernermi ajatsissutaasartoq illissap paata 

qinnguanik ajoqusiisinnaammat, atussanngilat.  

Milutsitsineq 

Uumasuni misileraanerit naapertorlugit clotrimazol iviangit immuanut akuliuttarmat 

milutitsinerup nalaani Canesten mianersuullugu aatsaallu nakorsap 

innersuussineragut atortariaqarpoq.  

Naartusinnaaneq 
Naartusinnaanermut sunniutai pillugit inuit misissuiffigineqarsimanngillat. 
Uumasunilli misissuinerit naartusinnaanermut sunniuteqarsinnaaneranik 
takussutissiinngillat. 
 
Angallannermi suliffimmilu isumannaallisaaneq 
Canesten angallattunut akuunermut suliffimmilu isumannaatsumik sulinissamut 
sunniuteqanngilaq.   

 

3.  Canesten manguttakkat atorneqarnissaat 

Canesten -ip atorneqarnissaata paasissutissiissummi matumani 
nassuiarneqarnera eqqoqqissaarlugu imal. nakorsap, nakorsaatilerisup 
peqqinnissakkulluunniit sullissisup allap innersuussutaa naapertoqqissaarlugu 
atussavat. Nalorniguit nakorsaq, nakorsaatilerisoq peqqinnissakkulluunniit 
sullissisoq alla aperiuk. 
 
Annertussusiliinissamut innersuussut 
Nalinginnaasumik aseruuttoorfiusartut tassaapput illissap paa utsuuillu eqqaat. 
Illissap paagut oquninneq Canesten manguttakkanik nakorsarneqassaaq 
 
Naartuguit manguttakkanut ajatsissutaasartoq atussanngilat  (imm. 2 naartuneq 
takuuk). 
 
Pissutsit nalinginnaasut eqqarsaatigalugit aaqarnerup nalaani nakorsaaneq 
ingerlanneqartariaqanngilaq. 
 
Ersiutit peerutereeraluarpataluunniit nakorsartinneq naammassineqassaaq.  
 
Ajornerulissaguit ullulluunniit arfineq marluk ingerlaneranni pitsaanerulinngikkuit 
nakorsaq attavigiuk. 
 
Atoqatigisartakkat nappaammut ersiuteqaruni  akorsarlu isumasioqqaarlugu 
aatsaat nakorsartittariaqassaaq (ass. ungillerineq aseruuttoornerlu) 

  
Illissap paagut aseruuttoornermi 
Inersimasut inuusuttullu 15-ileereersimasut: 
Canesten 500 mg ataasiagassaq innalernermi illissap paata sapinngisamik 
qinngorpasinnersaanut mangunneqassaaq- isugutak nakorsaatip 
arrornissaanut pisariaqarmat. Nakorsaat innalernermi atortariaqarpoq, 
nallarlunilu nissut qullarlugit seeqqut peqillugit mangukkaanni 
iluatitsiviunerusarluni. 

Canesten manguttakkat tipeqanngillat atisanillu simertitsissanatik  

Atuinissamut ilitsersuut 

 

Ajatsissutaasartoq atorlugu mangutsinermi:  

 
1. Ajatsissutaasartup ammarna naqilaarlugu amilimaalersiguk.  
            Nakorsaat ajatsissummut aminnera silarlinngorlugu    
            inissiguk.  

2. Mianersortumik sapinngisarlu tamaat qinngorpasissumut ajatsissut 
manguguk (innarluni nissut peqilaarlugit ajornannginnerusarpoq). 

 
3. Ajatsissutip stempilia sallaatsumik naqillugu nakorsaat illissap paanut 

manguguk. Ajatsissut anillatsiguk.  

 
Nakorsaatip ajatsissuteqarani illissap paanut mangunnissaa: 
Ajatsissummut taarsiullugu inussannik nakorsaat illissavit paanut manguguk.  
 
Illissap paanut mangutassanik Canesten -inik atuivallaarsimaguit  

Paasissutissiissut una nakorsalluunniit innersuussutaa akimorlugu atuisimaguit, 
(inuummarlukkuillu) nakorsaq, ajoqusersimasunut nakorsiartarfik 
nakorsaatilerisorluunniit puua nassarlugu attaveqarfigiuk. 

 

Canesten puigorsimagukku  

Puigukkat ilanngullugu marloriaammik atuinissat pitsaaliorlugu pisarnittut 
ingerlateqqiinnassavatit. 

 

4. Kingunerluutit 

Canesten nakorsaatitut allatulli kingunerluuteqarsinnaavoq inuilli tamarmik 
kingunerluuteqartitsisanngillat. 
 
Kingunerluutit nalinginnaasut 
Kingunerluutit nalinginnaasuunngitsut (atuisut 1.000-iuppata ataatsip- qulillu 
akornnanniittunit atugaasartut): 
• Ungilattunik amerlerneq, aniornininneq, kaportitsineq/qasilisitsineq, 
ippiorneq/anniarneq 
 
Kingunerluutit qaqutigoortut (atuisut 10.000-iuppata ataatsip qulillu 
akornanniittunit atugaasartut): 

 Sapigaqarnermut ersiuteqarneq (ilisimajunnaarneq, aap taqqanut 
naqitsinerata apparnera, anernikilliorneq, qattusuunik aniornininneq). 

 

Kingunerluutit akulikissusaat ilisimaneqanngitsut 
(Paasissutissat ilisimaneqartut tunn gavigalugit missiliornearsinnaanngillat) 
• Naakkut ippiuuteqarneq, kuutsikkut ippiuuteqarneq, timip  
imeqarpallaalerneragut pullanneq, pullaqinerit, ammip aappillernera,  
kinguaassiuutit killingisigut, ammip utinera. aaqarneq 

Kingunerluutinik nalunaarutiginninneq 

Kingunerluummik malussaruit nakorsaq, peqqissaasoq nakorsaatilerisorluunniit 
attavigiuk. Tamanna aamma kingunerluutinut matumani taaneqanngitsunut 
atuuppoq. Taamatuttaaq illit ilaquttatilluunniit kingunerluutit pillugit toqqaannartumik 
Lægemiddelstyrelsemut: www.meldenbivirkning.dk , mailikkut  dkma@dkma.dk 
allakkatigulluunniit nalinginnartigut: Lægemiddelstyrelsen Axel Heides Gade 1, 2300 
København S nalunaaruteqarsinnaavusi. 
 

Kingunerluutinik nalunaaruteqarnikkut nakorsaatip isumannaassusaa  pillugu 

paasissutissanik annertunerusunik pissarsinissamut ikiuussinnaavutit.  

5. Sumiititsinissaq 

Canesten meeqqat inorsillugit inissinneqassapput.  

 
25 gradit sinnerlugit kissassusilimmiitinneqassanngillat.  
 
Atorneqarfissaanut EXP killiliussaq puuani allassimasoq qaammat naareersimappat 
atorneqassanngillat.  
 
Nakorsaatitukkavit sinnerisa qanoq pinissaat pillugu nakorsaatilerisoq aperiuk. 

Avatangiisit illersorniarlugit nakorsaatit sinnerinik kuuffimmut, anartarfimmut 
eqqaavimmulluunniit igitseqinak. 

 

6. Poortat imartussusaat paasissutissallu allat 

Canesten illissap paanut mangutassat 500mg makkunannga 
akoqarput: 

Illissap paanut manguttakkap ataatsip nakorsaatitaa: Clotrimazol 500 mg. 
Akui allat: Calciumlactatpentahydrat, crospovidon, sillica, kolloid imertaqanngitsoq, 
lactosemonohydrat, magnesiumstearat, majsinit issorsaasiaq, hypromellose, 
mikrokrystallinsk cellulose mælkesyrilu.  

 

Isikkui imartussusaallu: 

Isikkui 

Canesten 500 mg illissamut manguttagaavoq qaqortoq MU-mik BAYER-imillu 

nalunaaqutsigaasoq.  

 

Imartussusaat 

Illissap paanut manguttagaq ataaseq 500 mg naqillugu anillatsittakkamiittoq 
polyethylenimik sanaamik mangutsissutitalik  
 
Nioqquteqarnissamut akuersissutilik tunisassiortorlu: 

2care4 

Tømrervej 9 

6710 Esbjerg V 

Canesten® tunisassiatut nalunaakkamut Bayer Aktiengesellschaft-imit 

pigineqartumut ilisarnaataavoq  

 

Paasissutissiissut kingullermik nutarterneqarpoq decembari qaammat 2016 

